
80 urte pasata, iraultza sozialaren
alde borrokatutakoen omenezkoa
36ko gerra Gipuzkoan hasi eta bukatu zenetik 80 urte igaro dira; omenaldietan ahaztuta geratu da
gerrak Gipuzkoan izan zuen gatazka sozialaren izaera, CNTren inguruko kolektiboaren lana //2-3

FESTAKSAN ESTEBAN ETA AZKUE PARRANDA GOSEZ //4

«Norbanakoak
aktibatzea nahi
dugu egoerak
salatzeko»
INAXIO OIARZABAL
SARE-KO KIDEA

‘Salatzen dut’ kanpaina
jarri du abian Sarek;
larunbat arratsaldean
Donostian egingo den
manifestaziora joateko
deialdia egin dute //5

I. Eltxo Trail
mendi
lasterketa
lehiatuko da
igandean

Orendain, Gaintza eta
Baliarrain artean korri
beharko dute parte
hartzaileek; bi ibilbide
izango dituzte aukeran,
luzea eta laburra //7

Amarotz auzoko bigarren
galdeketa, gero eta gertuago
Bizilagunek zortzi proiekturen artean lehentasunak zehaztu beharko dituzte, 
auzoa hornitzeko; 1.100.000 euroko aurrekontua izango dute horretarako //6

80 urte ostean Gipuzkoako memoria
libertarioa oraindik desprestigiaturik

Memoria Historikoaren berreskuratze lanetan gerrak Gipuzkoan izan zuen gatazka sozialaren izaera
jasotzen da segidan; CNTren inguruko emakume eta gizonen historia ekarri da paperera. 

Ioseba Landa

A
urtengo irailean 80
urte bete dira 36ko
gerra Gipuzkoan
hasi eta bukatu ze-
netik. Urteurrena-
ren harira izaten ari

diren omenaldi instituzionale-
tan euskal eta gipuzkoar fronte-
az hitz egiten denean badirudi
soilik euskal gudari eta errepu-
blikar milizianoak borrokatu zi-
rela matxinatu faxisten aurka,
hau da, legitimitate demokrati-
ko baten aurka matxinatu ziren
militar eta ultraeskuindarren
kontra. Baina bada sarritan baz-
tertua izan den auzi bat, alegia,
gerrak Gipuzkoan izan zuen ga-
tazka sozialaren izaerarena.
Zentzu horretan, bada garaia

Gipuzkoako frontean ezkutatua
izan ohi den kolektibo baten pro-
tagonismoa mahaigaineratzeko;
CNTren inguruko euskal emaku-
me eta gizon anarkosindikaliste-
na, hain zuzen. Historia-idazlan
honen mamian sartu baino le-
hen, zerbait argitu nahi nuke,
alegia sindikatu anarkista honen
ideia iraultzailea desitxuratua
izan ohi dela. Anarkistek ez dute
kaosa bilatzen, doktrina liberta-
rioaren gauzatzea baizik. 1910an
sindikalismora eramana 
CNTren eskutik, iraultza soziala
eta komunismo libertarioaren
ezarpena bilatzen zuten eta
dute; hau da, botere ororen deu-
seztapena eta inongo zapalkun-
tzarik gabeko askatasun osoko
jendartea, hain zuzen ere.

GERRAREN ATARIAN
1936ko uztailaren 17an Franco
Afrikan altxatzean, biharamu-
netik militarrak eta indar es-
kuindarrak mobilizatu ziren.
Bartzelonan eta Madrilen ordea,
politikarien gelditasunaren au-
rrean, segituan herri eta langile
antolakundeen bidez geldiara-
zia izan zen matxinada saiakera
oro. Gipuzkoan, CNTko anarkis-
tek eta UGTko komunistek greba
orokorra deitu zuten, zeuzkaten
arma urriak banatu eta Nafarro-
ako erreketeak etor zitezkeen bi-
deetan zehar zein Donostian ba-
rrikadak altxa zituzten.
Bien bitartean, EAJko inda-

rrak elizak eta ordena publikoa
babestera mugatu ziren, Loiola-
ko Basilikan faxismoarekiko ha-
rremana eztabaidatzen ari ziren
bitartean. Kolpe militarrak po-
rrot egin zuela ikusita eta bi alde-
tako konfrontazio armatua has-
ten zela ikusita, EAJk hartu zuen
azkenik bere hautua uztailaren
19an (EAJk izan zuen hasiera ba-
teko neutraltasuna eta Autono-
mia Estatutura baldintzatutako
Errepublikarekiko leialtasunari
buruz gehiago jakiteko: El pén-
dulo patriótico. Historia del Par-
tido Nacionalista Vasco (Santia-
go De Pablo, Ludger Mees eta
Jose Rodriguez Ranz; 1999)).

ERREPUBLIKAREKIKO
EZKORTASUNA
Sarritan bedeinkatua izan ohi
den II. Errepublika ez zen izan
herri xehearen zapalkuntzaren
konponbidea. Zentzu horretan,
CNT sindikatuaren eta FAIko
erakunde anarkistaren aburuz,
arazoa Estatu kapitalista zen; Es-
tatua erreformatu baino suntsi-
tu, eta gizakien eskubideetan oi-
narrituriko komunitate konfe-
deralak eraikitzea zen helburua.
Donostialdeako langileriak

ezin izan zuen sekula ahaztu
1931ko Ategorrietako Sarraskia,
non Pasaiako arrantzaleen lan
baldintzen eta presoen askatasu-
naren aldeko protestak bortizki
zapalduak izan ziren autoritate
errepublikar ezkertiarren esku-
tik, oraindik argitu gabe dagoen
hildako kopurua utziz (iturri pri-
marioen arabera 6, iturri anar-
kisten arabera 24). Errepublika-
rekiko desafekzio hori sarriago
ikustarazi zen, hartara 1933 eta
1934ko matxinada armatuak,
non sozialisten protagonismoa
nabarmendu behar den.
Errepresioari eutsi zion Go-

bernu errepublikar eskuindarra-
ren ostean, Fronte Popularraren
garaipena eman zen 1936an.
Tentsioak tentsio, langile-era-

kundeek matxinada armatu ba-
terako prest zeuden. Horregatik,
faxistak Nafarroatik zetozela,
Loiolako Kuarteleko militarrak
faxistekin bat egin eta Donostia
hartu nahi izan zuten. Hauek,
CNTko anarkosindikalistek an-

tolatutako barrikadengatik gel-
diaraziak izan ziren, Urbieta ka-
leko batailan. Fernando Sasiain
Donostiako alkateak zera esan
zuen: «CNTk salbatu du Donos-
tia». Ondoren, CNTk adierazi
zuen faxismoaren mehatxuari
aurre egiteko prestutasunaren
beharra. Loiolako militarren ar-
mak bereganatu eta Gipuzkoako
frontean egin zen ofentsiba anti-
faxista bakarra proposatu zuten
anarkistek, alegia Aiako Harri-
tan izandakoa. Bertan Gazteria
Libertarioko eta Emakume As-
keak erakunde anarkistetako
kide zen Casilda donostiarra be-
reiztuz (Casilda miliciana. His-
toria de un sentimiento, Luis Ji-
menez de Aberasturi, 1985), 
baina baita Anita Sainz billabo-
natarra esaterako.

GIPUZKOAN IRAULTZA
1936. urteko gerra zibila ezagu-
tzen duguna Espainiako Iraultza
bezala ere izan zen deitua, batik
bat, urte hartako udan CNTk Ka-
talunian eta Aragoin burutu zi-
tuen prozesu iraultzaileengatik.
Besteak beste, langileek lante-
giak hartu zituzten eta nekaza-
riek lurren kolektibizazioa buru-
tu zuten.
Euskal Herriko kasuan berriz,

hainbat faktore iraultza gurari
oro ukatu zuen, hala nola: EAJ-
ren jarrera, CNTk suposatzen
zuen gutxiengo sindikala (baina
hazkuntza etengabean zegoe-
na), gerraren bilakaera azkarra,
etabar. Baina hala eta guztiz ere,
ekimen iraultzailea praktikara
eraman zuten esperientzia txi-

Milizianoak Irungo frontean. ATARIA

«Anarkistek ez dute
kaosa bilatzen,
doktrina
libertarioaren
gauzatzea baizik»
IOSEBA LANDA

Galdutakoak

Argazki kamera galdu da. Ostirale-
an Iturrioztik Zelatunerako bidean
galdu da, funda beltz gogor batean
zegoen. Norbaitek aurkitu badu dei-
tu dezala zenbaki honetara:
647765656

Txakurra. Arratoi txakurra galdu da,
txuria eta beltza, isats motxaduna.
Abaltzisketa eta Zaldibia arteko ba-
soan. Norbaitek ikusi edo jaso badu
dei dezala 943 65 35 38 telefono
zenbakira.

IRAGARKI LABURRAK



kiak gauzatu ziren. Esaterako,
Pasaiako anarkosindikalistek
arrantzaren kolektibizazio arra-
kastatsu eta ezezaguna burutu
zuten, patroi-morroi arteko lan
harremanak ezabatuz. Frontea
erortzean eta Bilbora ihes egite-
an, kolektibizazio guztia Eusko
Jaurlaritza berriarengatik kon-
fiskatua izan zen eta, berandua-
go, CNT del Norte egunkariaren
(bertan Cecilia Guilarte eta Galo
Diez tolosarrak nabarmentzen
zirelarik) aurkako neurriak eza-
rri eta lider anarkosindikalistak
atxilotuak ere.  

GIPUZKOA ERORITA
Irailaren 26aren inguruan erori
zen Arrasate eta frontea Bizkaiko
mugan geldiarazia izan zen zaz-
pi hilabetez. Egun horietan ere
eratu zen Eusko Jaurlaritza eta
Eusko Gudarostea, non azken
honen baitan CNTk milizia kon-
federalak sortu zituen. Gipuzko-
ar cenetistak, Bakunin batai-
loian, Celta batailoian, Malatesta
batailoian edota Sacco Vanzetti
batailoian hartu zuten parte,
besteak beste. Azken batailoi ho-
nek 1936ko abenduan Gasteizen
aurkako erasoaldian parte har-
tuz, hildako ugari izan zituen,
Pablo Sanz tolosar anarkistarena
esaterako. Sanz, abuztuko borro-
kaldietan ezaguna izan zen, Laz-
kaon 7 milizianoekin batera 23
errekete atzeman zituztenean,
edota Tolosako erresistentziaren
azken momentuetan tolosar
banketxeetan zegoen diru guztia
errepublikar zonaldera erama-
tea lortu zuenean.
Ondoren, Eusko Gudarostea

Santoñan errenditu bazen ere,

euskal anarkista hauek Asturia-
sen, Aragoin eta Herrialde Kata-
lanetan jarraitu zuten borroka-
tzen, baita nazien aurka fran-
tziar estatuan. Gerraosteko
kasurik adierazgarriena Felix Li-
kinianoren kasua da, gordeta
zeuzkan CNTren armak euskal
gazte belaunaldi berri bati entre-
gatu zizkiola, baita berak asma-
tutako eta ezaguna egingo zen
ikur bat: aizkora eta sugearena,
hain zuzen ere.

MEMORIA HISTORIKOAREN
DESPRESTIGIOA
Memoria historikoa lantzen ari
garen honetan, gertaera haiek
gogorarazteaz gain, garai harta-
ko militante anarkistei egin
zaien bazterketa eta despresti-
gioa ere mahaigaineratu behar
dela uste dut, alegia bertsio ofi-
zialen historialariak eta doku-
mentalek zabaltzen duten des-
prestigioa. Izan ere, Donostiako
CNTko beteranoa zen Alberto
Fernandezek zera esan zuen:

«Trantsizio (Franco hil osteko
garaia) faltsu hartatik CNTren
berreraikitze kaxkarra ulertzeko
oinarrizko faktorea zera izan da,
indar ‘demokratikoen’ eskutik
gerra garaitik anarkistok pairatu
dugun desprestigioa. Gaur egun-
go CNTren egoera ezin da ulertu,
beste indar errepublikarrek ere
egin zituzten ‘ankerkeriak’ guri
leporatu ez baligute». Anarkistei
neurrigabekeriaz beteriko gerta-
kizun asko leporatu izan zaie.
Hara hor ere, Ondarreta eta Tolo-
sako espetxeetako presoen hil-
ketak, Asteasuko alkate eskuin-
darraren erailketa, Itziar eta Pa-
saiako apaizen erailketa, zenbait
elizen errekuntza... horietako
asko autoritate errepublikarren
aginduak jarraitzen bazuten ere.

IRUNGO SUTEAREN ADIBIDEA
Polemika gehien sortu izan duen
auzia zera da, Irungo sutearena.
Irun erori zenean irailaren 4an,
anarkistei erretiradan Irun erre
izana leporatu izan zaie. Hauek,
lur errearen estrategiarekin bat
eginez, etsaiarentzako baliaga-

Barrikadak Donostiako Urbieta kaleko CNTren egoitzan. ATARIA

Milizianoak Alegiatik, faxistei aurre egiteko prest Goierrialdean. ATARIA

rria den azpiegitura oro txikitze-
aren aldekoak ziren. Zentzu ho-
rretan, Likinianorekin zeuden
anarkosindikalistek aitortu izan
dute sute ezberdinak eragin zi-
tuztela. Era berean ordea, Liki-
nianok berak aipatzen du ere ha-
mabost eguneko erresistentzian,
bonbardaketa eta borrokaldien
ondorioz Ipar Fronteko hiririk
estrategikoena oso kaltetua ze-
goela eta sute handiena Poxpolo
lantegiaren bonbardaketak era-
gin zuela.

MEMORIA LIBERTARIOA
Beraz, Memoria Historikoa be-
rreskuratzeko lan horretan, ezin
da gerrako partaideen izaera era-
bat desideologizatu. Horrela,
Gasteizko Isaac Puente elkartea-
ren lana txalotu beharrekoa da,
borrokan hildako eta fusilatuak
izandako milizianoak oroitu eta
euren izaera politikoa aldarrika-
tzea dutela xede. Haien ustez,
CNTko kideak ez zuten bizia
eman Errepublikaren alde, iraul-
tza sozialaren alde baizik.
Honen guztiagatik pentsatzen

dut borrokalari haien izaera li-
bertarioa, hau da, memoria li-
bertarioa mahaigaineratu behar
dela. Donostialdeaz gain, Tolo-
saldea, Beasain eta Arrasate in-
guruan izan zen antolakuntza
eta erresistentzia anarkosindi-
kalista. Tamalez, historiaren zati
honen partaideen bizipen gutxi
batzuk biziraun dute, 80 urteko
isiltasunaren ostean gure ardura
da hori guztia berreskuratzea.
Horrexegatik, injustizia sozialen
kontra eta utopiaren alde Gipuz-
koako barrikada zein trintxere-
tan bizia eman zuten gizon eta
emakume anonimo haiei guztiei
omenaldirik beroena helarazi
nahi diet, haien artean Beasain-
go CNTko milizianoa izan zen
nire aitonari. Guzti hau ahanztu-
ran gal ez dadin eta datozen be-
launaldiek protagonista haien
jarduera iraultzailea ezagutu de-
zaten, lau haizeetara aldarrikatu
beharko dugu memoria liberta-
rioarekin ere egia, justizia eta
erreparazioa behar dela.

«Injustizia sozialen
kontra Gipuzkoako
trintxeretan bizia
eman zuten gizon eta
emakume anonimoei
omenaldirik beroena
helarazi nahi diet»
IOSEBA LANDA

Donostiako erdigunean langile antolakundeek eraikitako tanketak UHP izendapenarekin, ‘Anai Proletariook Batu gaitezen’. 



Adinekoen egoera fisiko eta
psikoemozionala hobetzeko
Erredakzioa Berrobi

Bizi Zaitez Bizi ikastaroa antola-
tu dute bigarrengoz, Berrobin.
50 urtetik gorakoei zuzendutako
saioak dira eta parte hartzaileek
norbere burua zaintzen ikasiko
dute. Ariketa fisiko laburrak zein
arnasketa ariketak egingo dituz-
te, begiratzen ikasiko dute eta
baita estresa bideratzen ere. Nor-
beraren ongizatea hobetzeko ba-
lio duen tailer praktikoa da be-
raz, Bizi Zaitez Bizi. Ikastaroaren
helburua partaideei eguneroko
bizitzaren aurrean lagunduko
dieten eta ahaldunduko dituz-
ten bitartekoak erraztea dela

azaldu dute, eta Unai Arrieta psi-
kologia eta zahartze aktiboan
adituak zuzenduko du. 
Psikologia positiboa pertsona

batek bizitza berari etekin osoa
atera dakion aurrera eramanda-

ko praktika psikologiakoari esa-
ten zaio. Azken batean, pertso-
nen indargune eta baliabide 
pertsonalak hartzen ditu abia-
puntu, ongi funtzionatzen due-
nari eta bizitzari zentzua ematen
dieten gauzei erreparatuz.
Nahiz eta bigarren aldiz anto-

latu ikastaroa lehen aldiz egin
zutenek ere errepikatu ahal izan-
go dute, izan ere, talde berriari
egokitutako eduki ezberdinak
landuko dituzte. Norberaren ba-
lore, desio eta beharrizanak
abiapuntu izango dituen bizitza
bat izateko, ezinbesteko diren
ezagutza, estrategia, teknika eta
jardunbideak landuko dituzte. 

04 TOLOSALDEA GIZARTEA 107.6 fm • www.ataria.info 
ASTEAZKENA, 2016ko urriaren 12a

DRAVASAK
LEHEN
SARIA
IBARRARA
Ibarrako Irene 
Dravasa Sanzek 
Sandoval de la Reina
(Burgos, Gaztela 
eta Leon) herriko ma-
rrazketa lehiaketa 
irabazi du. 11 urte ditu
eta Marce Tena 
margolariaren 
ikaslea da. ATARIA

BIZI ZAITEZ BIZI

Nori zuzendua.50 urtetik gorakoei. 
Iraupena.Urriaren 14tik abenduaren
2ra, ostiralero.
Ordutegia.11:00etatik 12:30era. 
Lekua.Etxola.
Salneurria.35 euro. 
Izen ematea.
www.berrobibizia.comhelbidean
edo 943 68 32 94 zenbakira deituta.

Erretirodunen
elkarteko taberna
ustiatzeko deia
IBARRA // Ibarrako Udalak jaki-
narazi duenez, erretirodunen el-
karteko taberna ustiatzeko
deialdia argitaratu dute jada, Gi-
puzkoako Aldizkari Ofizialean.
Esleipena lehiaketa bidez egin-
go dute eta proposamenak urria-
ren 18a arte aurkeztu ahal dira.
Baldintzak www.ibarra.eus-en
edo udaletxean ikusi daitezke.

Erremedio eta
kosmetika naturalak
ikasteko aukera
ORENDAIN // Erremedio eta kos-
metika naturalak tailerrerako
izen ematea zabalik dago. Ira-
kaslea Clara Gutierrez Arana da
eta saioak 08:30etik14:00etara
izango dira urriaren 15ean, aza-
roaren 27an eta abenduaren
10ean. Hiru saioak egin behar
dira eta haurrekin joan daiteke.
Izena emateko 943 65 40 64.

Urriaren 22an Arabar
Errioxan egun pasa
egingo dute 
IKAZTEGIETA // Herrigintza El-
karteak Arabar Errioxara irteera
antolatu du urriaren 22rako. La-
barkako Muro upategian bazkal-
duko dute. 35 euro balio du baz-
kariak eta izena ematerakoan
ordaindu behar da. Urriaren 17a
da izena emateko azken eguna.
Autobusaren balioaren erdia bi-
daian ordaindu beharko da. 

Auzoetan
ere jaia 
eta algara
Tolosako San Esteban
auzoan XXIX. Kultur 
Astea izango dute eta
Ibarrako Azkuen Azku
Eguna ospatuko dute

Erredakzioa 

Apalagoak agian, baina ez hutsa-
lak. Auzoetan ere auzotarrak el-
kartu eta jai egunak antolatzen
geroz eta eskarmentu handiagoa

dute. Datozen egunetan hori
egiaztatzeko aukera egongo da
Tolosako San Esteban auzoan
eta Ibarrako Azkuen.
San Estebanen urteak dara-

matzate Kultur Astea antolatzen
eta egitarau zabala osatu dute
aurtengoan ere. XXIX. edizioa
pasa den larunbatean hasi zu-
ten, mendi ibilaldi batekin, bai-
na urriaren 16a bitarte ekitaldi
ugari egongo dira aukeran. Gaur

Iaz ere jendetsua izan zen Azku Eguneko herri bazkaria. I. TERRADILLOS

EGITARAUAK

San Esteban auzoko Kultur Astea

Gaur, urriak 12.
11:00.Tolosako XXIX. Herri Krosa.
Ondoren, II. Txiki Krosa.
Bihar, urriak 13.
19:00. XIV. Patata Tortilla Lehiaketa.
Ondoren, luntxa.
22:30.Liquidación total antzezlana,
Trebeki Teatroren eskutik.
Etzi, urriak 14.
23:00.Kontzertua eta DJ saioa Eta-
bar Kolektiboaren eskutik; 
afrikar perkusioa, reggaea, hip-
hopa eta munduko musikak entzu-
teko aukera egongo da. 

Urriak 15, larunbata.
16:30. Haur jolasak eta BOXakoekin
tailerra.
18:00. Buruhandiak.
19:00. Txokolate jatea, Bonberene-
ako gazte txarangak alaitu. 
22:30. SP eta Bitkitures taldeen
kontzertuak.
03:00.Tekno gaua: Puntzaka  &
NDY DJ’s. 
Urriak 16, igandea.
09:00. Diana herriko txistulariekin.
10:00. Trikitia auzoko baserrietan.
11:00. Meza auzoko hildakoen alde,
San Frantzisko elizan.
11:00. Radio Controleko kotxeen

erakustaldia, Ttorreko aparkale-
kuan.
12:00.Auzoko txarangarekin kalejira. 
14:00. Auzoko babarrun jatea.
Ondoren, dantzaldia Joxe Jabier
Mendizabalen eskutik. Eta atsede-
naldian, Toka Txapelketa.

Azku Eguna

Urriak 15, larunbata.
11:00. Txupinazoa Azkuko biribilgu-
nean.
Ondoren, auzoko musikarien kalejira
buruhandien laguntzarekin Azkuko
plazaruntz.
11:15. Haur jolas kooperatiboak.

12:00. Toka eta pintxo potea.
13:00. Aperitiff musikala: Ziribulio
Sound.
14:00. Herri bazkaria: 
paella, ogia, edaria, postrea, kafea
eta txupitoa barne. (Norberak era-
man behar ditu platera, mahai tres-
nak eta edalontzia).
16:00. Bingoa.
17:00. Eskulanak Gaztezulon.
17:30. Pituxa Clowntu Kontari ikus-
kizuna, Gaztezulon. Sarrera doan.
19:00. Kontzertuak: Errukirik Gabe
eta Oztopo.
20:30. Jai bukaera eta garbiketa au-
zolanean. 

bertan, ohikoa den bezala, herri
krosa egingo dute. 11:00etan hel-
duen txanda izango da eta buka-
tzerakoan haur eta gazteak ate-
rako dira. 
Ibarrako Azkuen bosgarren

edizioa dute aurten. Azku Eguna
urriaren 15ean, larunbatean, os-
patuko dute eta urteroko mo-
duan ekitaldi nagusia auzota-
rren bazkaria izango da. Txarte-

lak salgai daude jada auzoko Erre
Berrin. Helduek 10 euro ordain-
du beharko dute eta 18 urtetik
beherakoek 4 euro. Aurten ohiko
jolasa eta musika saioez gain, Pi-
tuxa Clowntu Kontari ikuskizu-
na eskainiko dute Gaztezulon,
17:30etik aurrera. 
Auzotik herritar guztiak gon-

bidatu nahi dituzte festa egune-
an parte hartzera.



Imanol Garcia Landa 

Euskal preso, iheslari eta depor-
tatuen eskubideen aldeko Sare
herritarrak Salatzen dut kanpai-
na jarri du abian. Hitzordu nagu-
sia hilaren 15ean, 17:00etan, Do-
nostian egingo den manifesta-
zioa izango da, Larriki gaixorik
dauden euskal presoak etxera le-
lopean. Gaiaren inguruan hitzal-
dia eman zuen Inaxio Oiarzabal
Sareko kideak, astelehenean, To-
losan.
‘Salatzen dut’ kanpaina
aktibazio tresna izatea nahi
duzue.
Ideia hori da, eta aktibazio ho-
rrek argazki ederra izango duela
espero dugu hurrengo larunba-
teko manifestazioan. Salatzen
dut kanpainak areagoko helbu-
ruak ere baditu. Uste dugu askoz
gehiago plazaratu behar dugula
Espainiako eta Frantziako espe-
txeetan bizi den egoera lazgarri
eta tamalgarria. Presoen %95
baino gehiago dago dispertsio
politikak eraginda, eta hor nahi
dugu aktibazioa norbanakoare-
na izatea, bai sozialki, bai insti-
tuzionalki, bai politikoki. Hau
da, parte hartzaile egitea edonor,
eta giza eskubideen txapelapean
artikulatzea zenbat dagoen sala-
tzeko. Muturreko egoera larriki
gaixo dauden presoena da, baina
askoz gehiago dago. 
Aurretik egindako ‘Hartu

ta egiteko. Larriena gaixoena da,
baina badaude hamaika kontu
edonork salatzekoak, pentsaera
politikoa dena delakoa izanda. 
Larriki gaixo dauden hamar
preso daudela zehaztu duzue.
Gaia oso da lazgarria, eta mina
eta ezin ulertua eragiten du. Ha-
mar lagun dira larriki gaixo dau-
denak, baina urte luze hauetan
areagotu egin dira ondorioak,
eta hildakoak ere izan dira. Guk
aurrera begiratu nahi dugu. Es-
tatu frantziarrean oso egoera la-
rrian zegoen emakume bat, Lo-
rentxa Gimon, eta jendartea asko
aktibatu zen. Gobernu frantzia-
rrak bere burua, kostata, baina
derrigortuta ikusi zuen emaku-
me hori ezin zela presondegian
egon eta askatu egin zuten. Preso
daude, baina beste edozein he-
rritar bezala, osasunerako da-
gozkien eskubideak dituzte. Eta

Trena’ kanpainarekin batzea
zen helburua. Hurrengo
pausoa aktibatzea da, beraz?
Trenaren hurrengo geltokia akti-
batzea da. Jarrera aktiboak esan

nahi du norbanako moduan edo
talde bezala salatzea ikusten di-
ren egoerak. Esaterako, guraso
taldetik salatu ikasle batek aste-
ro sufritu behar duen bidaia bisi-

hori ez zaie aitortzen, hori urra-
tuta dute. Kontziente izan behar
gara, guztion artean egin behar
dugula zerbait. Hamar lagun
hauek etxean egon behar dute,
atzera bueltarik ez duen zerbait
gertatu aurretik. 
Zer gaixotasun dituzte?
Denetarik dago. Batzuenak gaitz
fisikoagoak dira, beste batzue-
nak psikikoagoak. Hainbat kasu-
tan minbizia da, eta zenbait ka-
suetan adinean aurrera joanda-
koak dira. Gaixotasun horiekin
etxean egonda zaila bada egoera
ere, baduzu etxekoen goxotasu-
na, konfiantzazko medikua, tra-
tamendua..., espetxean inolaz
ere bermatzen ez direnak. Ezin
dira espetxean ondo artatuak
izan. 
Zer mezu duzu larunbateko
manifestaziorako ?
Bertan egon behar dugula, saia-
tuz gainditzen nola pentsatzen
dudan edo zer alderdietakoa nai-
zen, hau da, gizatasun motiboak
medio hau ezin dela gehiago lu-
zatu esatea. Hor dagoen sufri-
mendua areagotze horrek ez ga-
ramatza inora, eta herritar mo-
duan banaiz nor hori salatzeko,
eta larunbatean beste hainbat
jende ezberdinekin egoteko. Al-
derdiekin aritu gara harremane-
tan, baina aktibazioa esaterako-
an nahiago dugu norbanakoen
ideiari heldu, denok badugulako
horretan zer esana.

I.G.L.

«Sufrimendua areagotze
horrek ez garamatza inora»
INAXIO OIARZABAL
SARE-KO KIDEA
Larriki gaixo dauden euskal presoak etxean egon behar dutela dio
Oiarzabalek, «atzera bueltarik ez duen zerbait gertatu aurretik»

Arantza Zulueta Puerto III
espetxean 

Imajina ezazu, Arantza zara,
neska bat, bistan denez.
Puerto III espetxeko bakartze
moduluan zaude, isolamen-

duan. Han dauden guztiak gizo-
nezkoak dira, zu izan ezik.
Goizeko 07:45 zure ziegako (10

m
2
) atean dagoen leihatila altxa-

tzen da, gizonezko baten bi begi
ikusten dira «zure bila». Zuk zu-
tik egon behar duzu (pijamaz
edo!), berak «onik» zaudela
egiazta dezan. Badoa 08:15 edo,
atea irekitzen da. Espetxe-zain
bat eta «ordenantza» bat (espe-
txezainen konfiantzazko preso-
ak dira ordenantzak) euren la-
guntzaileak. Biak gizonezkoak,
ziega garbitzeko tresneria ema-
ten dizute, gosaria ere bai. Lau
hitz ozta-ozta, patiora aterako
zaren edo ez esateko eta denda-
tik zer behar duzun adierazteko,
edo artaziak eskatzeko.
09:15 inguru, patiora. Ziegako

atea zeharkatu, 10 pauso, ema-
kumezko espetxezain bat duzu

zain. Berak egingo dizu ukime-
nezko miaketa, bai, baina beste 3
edo 4 gizonezkoren begiradape-
an. Poltsan ateratzen duzuna be-
giratuko dute eta badoaz. Arte-
an, normalean hitz bat ere ez,
«egun on» bat akaso. Ondo-on-
doan dagoen patiora ateratzen
zara. Bakarrik zaude, eta baka-
rrik emango duzu goiz osoa. Pa-
tioa 8x7 metrokoa da, hormek 5
bat metroko altuera dute, goian
metalezko sarea dago. Meteoro-
logiaren arabera, eguzki argia
batzuetan apenas sartzen da.
Horixe da zure kaiola. Komun
txiki bat ere badago, aterik ez
duena. Patioa eta ondoan dago-
en gela (pare bat aulki eta mahai
bat), etengabean daude kontrol-
pean kameren bitartez. Intimita-
terik ez beraz. Kamerak ikuska-
tzen dituztenak gizonezkoak.
Hor ematen duzu goiza, kirola
nola edo hala eginez eta eskerrak
gaur goizez atera zaren! Atzo
arratsaldez atera zinen eta bihar
berriro arratsaldez egokituko
zaizu. Goiza ziegan emanez gero,
ziegaren gainean dagoen aire-

eragingailuaren motorrak bu-
rrunba etengabea egiten du,
08:00etatik 14:00ak arte, buruan
mailukatzen zaitu eta edozer
egitea zailtzen dizu.
Goizean zehar bi une berezi.

Batean, ordenantza eta espetxe-
zain bat etorriko zaizkizu, den-
datik eskatutakoa ekartzera,
agian baita prentsa atzeratua
ere. Eman eta jaso, besterik ez,
ordenantzek erdi debekatuta
baitute presoekin hitz egitea,
gainera zuk ez duzu eurekin ha-
rreman handirik. Zurrumurrua
da haietako batzuk emakumeen
aurkako indarkeria medio izan
direla zigortuak. Modulu hone-
tan nagusi dira giro matxista eta
bortitza. Bigarrena bai dela bere-
zia, espetxezainak eskuragarri
daudenean, telefonoz deitzera
eramango zaituzte (astean 5 mi-
nutuko 8 dei dituzu) zure patio-
tik 5 metrora dagoen telefonora.
Etxekoekin hitz egin, belarriak
goxatu, eta atzera patiora. 4 or-
duak pasa dira, 13:15, ziegara
zoaz bueltan. Hor emango duzu
gaurko gainontzeko denbora, eta

biharko goiza. Tarteka gizaki-
mutuak ikusiko dituzu, espetxe-
zain berdinak eta ordenantzak:
bazkaria eta afaria emateko zie-
gako atea ireki ere egin gabe, az-
kenik gauean berriro zutik jarrita
hor zaudela ikusteko.
Noizbehinka neska bat ekar-

tzen dute zure ondoko ziega ho-
rietako batera, zigor-egun gutxi
batzuk emateko. Baina ez zarete
patiora elkarrekin aterako.
Agian lehioz leiho mintzatuko
zarete, baina maiz zaila da ema-
kume horiekin (botikapean dau-
de) ganorazko elkarrizketa bat
izatea.
Noizbehinka patiora atera eta

gero, espetxezain bat sartuko da
zure ziegan, batzuetan kuxkuxe-
atzera, beste batzuetan miaketa
sakon bat egitera, zure ondasun
apurrak (gutunak, argazkiak, ba-
rruko arropa…) arakatu eta gau-
zak toki berean uzten saiatzen
dira.
Errutina suntsitzaile horretan,

larunbatak! Bisita eguna, ziega-
tik atera eta 20 metrora dauden
mintzatokietara eramango zai-

tuzte. 40 minutuko bisita (90 au-
rrez aurrekoa bada) eta atzera
ziegara.
Horrela daramatzazu bi urte

eta erdi pasatxo. Etxetik 1.100 ki-
lometrora. Salbuespeneko bizi
baldintzak dira zureak, hain
denbora luzez inongo emaku-
mek pairatu ez dituenak, bene-
tan zure AGORPEN eta HIGA-
DURA bilatzen dutenak. Bizi bal-
dintza horiek legez kanpokoak
dira, baina epaileek ez dute egoe-
ra larri hau zuzendu nahi.
Imajina ezazu orain, testu 

honen irakurlea zarela. Pentsatu
ez ote dagoen zure esku 
ankerkeria hau salatu eta amai-
tzeko zerbait egitea. Horretarako
Puerto III espetxeko Euskal Pre-
so Politikoen Kolektiboko kide-
ok webgune bat ireki dugu:
www.arantza-sos.eus.
Animatu zaitez sartzen berta-

ra, zuk eta guk elkarlanean egoe-
ra larri hau irauli dezakegu!

Aitor Agirrebarrena eta Manex Cas-
tro, Puerto III-ko Euskal Preso Politi-

koen Kolektiboko kideen izenean

GUTUNA

Zortzi proiektu eta 1,1 milioi,
Amarotzen etorkizuna hobetzeko
Auzoa eraberritzeko bigarren fasean, parte hartze prozesua une
garrantzitsuenera iritsi da: zortzi proiekturen artean lehentasunak markatzekoa

Itzea Urkizu Arsuaga 

Duela zenbait hilabete ekindako
parte hartze prozesua une garran-
tzitsuenetako batera iritsi da, eta
auzotarrek zortzi proiektu izango
dituzte erakusleihoan, etorkizu-
neko Amarotzek izan beharko li-
tuzkeen azpiegiturak leheneste-
ko. 1,1 milioi euroko diru-poltsa
baliatu beharko dute horretarako.
Idoia Mariñelarena Amarotz

auzo elkarteko lehendakariak eta
Garikoitz Lekuona Tolosako Uda-
leko parte hartze teknikariak
eman dute ibilbide guztiaren be-
rri, eta datorren astearterako hi-
tzordua iragarri dute, halaber: bi-
lera irekia izango da, 19:00etan,
auzo elkartean. Zortzi proiektu
proposamenak azaldu, eta berta-
ratuen artean zehaztuko dituzte
auzoko lehentasun eta beharrak,
proiektuak moldatzeko. Behin ho-
rra iritsita, galdeketa egingo dute
amaroztarren artean, baina ardu-
radunek ez dute, oraindik, datarik
zehaztu.
2008. urtera egin behar da atze-

ra, parte-hartze prozesu horren
iturburura iristeko. Amarozko pa-
per fabrikak arazo ekonomikoak
zituela eta, lantegia lekualdatzea
erabaki zuen zuzendaritzak. Ho-
rrela, Eusko Jaurlaritzak, Gipuz-
koako Foru Aldundiak, Tolosako
Udalak eta paper fabrikak hitzar-
mena sinatu zuten, lantegiko lur-
sailean 360 etxebizitza eraikitze-
ko.
Egokiera hura Amarozko hiri-

gintza hobetzeko probestu, eta au-
zoan zenbait inbertsio egiteko

unea zela erabaki zuten. Horrela,
bi fasetan banatu zuten Amarotz
eraberritzeko egitasmoa: «Trafi-
koa bideratzeko eta oinezkoentza-
ko baldintzak hobetzeko lanak
osatu ziren lehen fasean, galdeke-
ta bitartez», dio Mariñelarenak. 
Orain, berriz, bigarren fasearen

sukaldeko lanetan ari da auzoa.
«Hamar urte barru Amarotz nola-
koa izango den erabaki behar dute
auzotarrek; Amarotzek zein az-
piegitura eta hornikuntza izan be-
har dituen, horrek auzo eredua
marka baitezake, etorkizunera be-
gira», Garikoitz Lekuonaren ustez.

AURREKONTUARI ZUKUA
Talde sustatzailea da prozesuari
erritmoa jartzearen arduraduna;
auzo elkarteko nahiz udaleko or-
dezkariak biltzen dira foro horre-

tan. Iazko abenduan etxez etxe
egindako galdeketatik 128 propo-
samen jaso eta, galbahea pasatu
ondoren, zortzi proiekturen bide-
ragarritasun tekniko eta ekonomi-
koa aztertu dituzte, auzotarrei
aurkezteko. Orain, bizilagunek
erabaki beharko dute 1.100.000
euroko inbertsioa nora bideratu.
Egitasmo horiek guztiak plano

erraldoietan ikusgai dira, auzoan
ezarri dituzten paneletan, eta
etxez etxe aldizkari berezi bat ere
banatu dute. «Bileran iritziak bil-
du eta lehentasunak markatzea
izango da lehen helburua eta, ho-
rren arabera, aurrekontuari ahalik
eta zuku gehien ateratzeko, ikusi
egin beharko da proiektuak nola
uztartu daitezkeen; oreka bat bila-
tu beharko da», azaldu dute proze-
suaren bultzatzaileek.

Astearteko bilerarako deia egin dute, agerraldian, Garikoitz Lekuonak eta Idoia Mariñelarenak. I. URKIZU

Tolosako Musika
Bandak kontzertua
eskainiko du gaur
KULTURA // Berazubiko jaien egi-
tarauaren barruan, kontzertua
eskainiko du, gaur, Tolosako
Musika Bandak. 12:30ean hasita,
sei obra nagusi izango dira ema-
naldiaren haria gidatuko dute-
nak: Francisco Alonso Lopezen
La Calesera, Jacob de Haanen
The Blues Factory, Soutullo y
Verten La leyenda del beso, Hazy
Osterwalden Kriminaltango,
Ron Sebregtsek moldatutako
The cream of Claptoneta, azke-
nik, Harald Kolaschen Latin
american fever.

Baztanera irteera
egingo du Alpinok,
asteburuan
MENDIA // Tolosako Alpino Uztu-
rre mendi elkarteak irteera anto-
latu du iganderako, Nafarroako
Baztan bailarara. Erratzuko Go-
rostapolotik irtenda, Izpegi, Bur-
ga, Argañeta eta Auza tontorrak
igoko dituzte. 18 kilometroko bi-
dea sei ordu inguruan egingo
dute, eta autobusa 07:00etan ir-
tengo da San Frantziskotik. Ize-
na emateko hiru bide daude:
www.alpinouzturre.eus,
info@alpinouzturre.eus edo 943
65 27 89. 

Orixen hitzaldia,
DBHko ikasleen
gurasoentzat
HEZKUNTZA // Datorren astearte-
an, urriaren 18an, Nerabezaroa:
identitatea, lagun taldea eta
ziurtasun ezahitzaldia izango
da, Orixeko Gorosabel liburute-
gian, 18:00etatik aurrera. Izar
Arregi psikologoa izango da hiz-
laria.

PROIEKTU PROPOSAMENAK
1. Auzoetxea eta 
anbulatorioaren 
eraikina berregokitzea.
2. Espaloiak eta 
asfaltoa hobetzea.
3. Haur parkeak bere 
osotasunean eraberritzea. 
4. Eskola ondoko 
hexagonoa estaltzea, 
erabilera anitzeko 
gune bilakatzeko. 
5. Bolatokia berritzea, 
hirugarren adinekoen 
ariketa parkea jartzeko. 
6. Frontoia 
estaltzea. 
7. Merkataritza guneetako 
hirigintza hobetzea. 
8. Komun publikoak 
jartzea. 



Mendi lasterketa
berria, Tolosaldean
I. Eltxo Trail igandean korrituko da Orendain, Gaintza eta Baliarrain
artean. Behobiarako test egokia izan daiteke, ibilbidearen baldintzak
kontuan hartuta. 200 parte hartzailerentzat prestatu dute proba.

Asier Imaz Orendain

Aimar Agirresarobe Orendainen
bizi da egun, eta bertako beste
bost kirolarirekin batera, mendi
lasterketa bat martxan jartzea
erabaki zuten. «Talde antolatzai-
lea sei lagunek osatzen dugu,
baina egunean bertan herritar
gehiagoren laguntza izango
dugu. Kirol zaletasuna bultzatu
nahi dugu, Orendain eta bere in-
guruneak ezagutaraziz». Horrela
hasi ziren Eltxo Trailen lehen
edizioa prestatzen. Eta lanketa
txukuna egin dutela agerikoa da,
www.eltrotrail.comwebgunean
ikus daitekeenez. 
Urriaren 16a, igandea, egute-

gian markatutako eguna da. Ur-
duritasun pixka bat ere sentitzen
duela onartzen du Agirresaro-
bek. «Ahoz eta hitza emanda jen-
de asko ditugu, eta ea parte har-
tzaile kopuruan nabaritzen den
hori». Hasiera batean 200 lagu-
nentzat zabaldu dute izen ema-
teko aukera. Kupoa ez baldin
bada aurrez betetzen, egunean
bertan ere inskripzioa zabalik
izango da irteera orduaren au-
rretik. Hala eta guztiz ere, bada-
ezpada, hobe izena aurrez ema-
tea. 
Bi ibilbide prestatu dituzte

iganderako. Lehenak maratoi
erdi baten distantzia izango du.
«20,5 kilometroko itzulia izango
da, 690 metroko batez besteko
malda positiboarekin. Metro
gutxi batzuk faltako zaizkio
maratoi erdira iristeko. Ez da
ibilbide oso gogorra, baina erra-
za ere ez. Korri egiteko aukera
egongo da, eta lehenak oso azkar
ibiliko direlakoan gaude». Itzuli
luzean ateratzen direnak
10:00etan hartuko dute irteera
Orendainen. Ibiur urtegira jai-
tsiko dira hasiera horretan,

ondoren Gaintzara igotzeko San
Joan iturritik barrena. Bertatik
Baliarrainera joango dira, berri-
ro Ibiurrera jaitsiz. Azken igoera,
Orendain herrira iristeko igo
beharko dutena izango da.
«Txindokiraino ez da iritsiko
ibilbidea, baina Aralarko bistaz
gozatzeko aukera izango da»,
azaldu du Agirresarobek. Laster-
keta egokia izan daiteke Beho-
bia prestatzeko, izan ere, korri
lasai egiteko eremuak aurreikus-
ten dituzte antolatzaileek. 
Bigarren ibilbidea laburra da,

5,4 kilometrokoa. Orendain
ondoan dagoen Urkola mendira
joan eta itzuli egingo dira parte
hartzaileak. Irteera 10:30ean
hartuko dute, Orendaingo pla-
zatik. Bigarren ibilbide bat anto-
latzailearen arrazoia honela
azaltzen du Agirresarobek: «20

kilometroko ibilbideak maila eta
diziplina pixka bat eskatzen du.
Lasterketa herrikoia izatea ere
nahi dugu, eta horregatik, ibilbi-
de laburra antolatzea pentsatu
genuen. Hasiberrientzat edo
mendi lasterketa zer den ezagu-
tu nahi dutenentzat izango litza-
teke bigarren aukera hau. Edo-
nork bere erritmoa egiteko
modukoa dela uste dugu».   

IZENA EMATEKO
Eltxo Trail mendi lasterketaren
inguruko informazio zabala
eltxotrail.com webgunean zin-
tzilikatu dute orendaindarrek.
Izena nola eman behar den ere
bertan adierazten da. Webgune-
tik lotura zuzena jarri dute herri-
krosa.eus webgunearekin. Hain
justu, hor eman daiteke izena.
Gero, egunean bertan ere aukera

izango da, beti ere 200 parte
hartzaileren kopurua beterik ez
baldin bada. 
Parte hartzaileek ohiko sariez

gain, opariak izango dituzte, eta
baita bazkarirako txartela ere.
Lasterketak amaitzen direnean,
herritarrekin batera, bazkaria
egingo dute igandean. Zuzene-
an bazkarira joan nahi duenak
txartela 5 euroren truke izango
du salgai. 
Azkenik, mendi lasterketa

antolatzen lagundu duten guz-
tiei eskerrak eman nahi izan diz-
kie antolakuntzako kideek. Egu-
nean bertan lanean ibiliko
direnak gogoan izan dituzte, eta
baita babesleak ere. Inguruko
enpresa txiki eta udalak, eta
batez ere, Orendaingo Udala eta
Natur Bero aipatu dituzte babes-
le nagusi bezala. 

Ibiur urtegiaren ingurutik pasako da I. Eltxo Trail mendi lasterketa, igandean. ENERITZ MAIZ

Eutsi goiari!

L arunbat arratsaldea zen
eta Zarautz genuen aur-
karia. Derbi gipuzkoa-
rra zen asteburu hone-
takoa. Giro ona zegoen

kanpoan eta baita gure taldean

ere, nahiz eta urduritasuna na-
baritu. Bagenekien partida gogo-
rra izango zela, baina motiba-
tuak geunden.
Imanolen txarla eta Iraolaren

beroketen ondoren hasi zen par-
tida. Gu, serio, indartsu eta joko-
an sartuta geunden. Lehenengo
zatian eurek izan zuten partida-
ren jabetza baina gu ondo ari gi-
nen eusten. Hala ere, atsedenal-
diaren aurretik sartu ziguten le-
henengo gola, kontraeraso baten
ondorioz. Bigarren zatian ere
ondo aritu ginen baina azkeneko

minutuetan beste bi gol hartzea
tokatu zitzaigun. Tentsio handi-
ko partida izan zen eta nekea
asko nabaritu zen. Horren ondo-
rio izan ziren bi gol horiek. Azke-
nean 3-0 amaitu zen.
Zapore gazi-gozoa utzi zigun

porrot honek. Ondo jolastuta
galtzeak min handia egiten bai-
tu. 
Hala ere ez dugu burua jaitsiko

eta entrenatzen jarraituko dugu
hurrengo partidan garaipena
lortu ahal izateko. 
Eutsi goiari neskak!

Aulkitik
Ainhoa Beldarrain
Tolosa CF, Euskal Liga

LAU MAILA, LAU GARAIPEN
Gipuzkoako herri txikiak ordezkatuz, Gael-ekoak Lloret-en
izan dira. Alebin, infantil, infantil-kadete eta kadete mailetan
jokatu da txapelketa, bertan, eta guztiak irabazi dituzte.ATARIA

«Orendain eta bere
inguruneak
ezagutzeko aukera
polita izango da;
naturaz gozatuz»

«Ibilbide azkarra da,
bere gorabeherekin;
Behobia prestatzeko
test egokia izan
daiteke»
AIMAR AGIRRESAROBE
ANTOLATZAILE TALDEKO KIDEA

HAINBAT DATU

Probaren eguna:Urriak 16, igandea. 
Izen ematea:www.herrikrosa.eus
webgunean. Egunean bertan, parte
hartzaile kopurua ez baldin bada
200era iritsi. 
Bazkaria:14:30ean parte hartzaile-
entzat eta gerturatu nahi duena-
rentzat. 

Ibilbide luzea

Irteera ordua:10:00etan.
Distantzia:20,5 kilometro. 
Batez besteko malda:+ 698 metro. 
Ibilbidea:Orendain-Ibiur-Gaintza-
Baliarrain-Orendain. 

Ibilbide laburra

Irteera ordua:10:30ean.
Distantzia:5,4 kilometro.
Batez besteko malda:+180 metro.
Ibilbidea:Orendain-Urkola mendia-
Orendain.



Artisten txokotik
Iosu Lasaren rotring lana ezagutarazi du Oskar Tenak ‘Pasahitza’

saioan. Marrazkiak ikusgai daude Tolosako Lanbroa tabernan. 

Erredakzioa

I osu Lasa artistaren bisita
izan du ATARIA IRRATIAk, Os-
kar Tenaren eskutik. Izan
ere, asteartero Tenak Pa-
sahitza saioan duen artea-

ren txokoan gonbidatu berezia
izan zuen atzokoan Tolosako
Lanbroa tabernan ikusgai dituen
lanen harira. Hilabete guztian
ikusgai izango dira artista legaz-
piarraren lanak eta gainera
hauek erosteko bidea ere eskai-
niko du erakusketak. Lasaren la-
naren oinarrian onirismoa dago,
fantasiazko irudiak, barne mun-
du aberatsaren adierazgarri.
Duela 20 urte ekin zion ma-

rrazketa lanari Debako arte eta
lanbide eskolan, «barruan nuena
trazatzen nuen». Paperean zuze-
nean marrazten du, aurretiko zi-

rriborrorik gabe, rotring beltza
erabiliz, kolorerik gabekoak dira
bere marrazkiak. Hil osoan ikus-
gai egongo dira Lanbroan. 

Oskar Tena eta Iosu Lasa ‘Ataria’ irratiko estudioan. I. TERRADILLOS

ASTEAZKENA 12
AGENDA

Deialdiak

Ikaztegieta.Pilar Eguna. 11:00.
Meza Pilar ermitan. 12:00. Sutarri
dantza taldearen emanaldia. 18:00.
Aratz Olaizola eta Maria Lasaren es-
kutik, erromeria. 18:30.Toka Txapel-
keta.
Tolosa.Berazubi auzoko jaiak. Ikusi
egitaraua 4. orrian. 
Larraul.Lihoa Euskal Herrian, lihoa
Larraulen. Katillutxuloko lursail bate-
an berreraikitako liho putzua ezagu-
tzera joango dira autoetan, eta La-
rraulen eginiko lihoa beratzen jarriko
dute. Ondoren lanak ikusteko auke-
ra Kultur Asteren barruan izango da.
Dina-7 Kultur Taldeak antolatuta.
10:00etan, plazatik.
Tolosa.XXIX. San Esteban Krosa.
11:00.10 kilometroko ibilbidea du.
Ondoren. II. Txiki krosa.
Tolosa.Albert. Haur zinema, euska-
raz. 17:00etan, Leidor antzokian.
Tolosa.Artus taldearen kontzertua.
Bonberenean. 

28 KANALA
11:45.Eskubaloia zuzenean. Tolosa
Eskubaloia - Covadonga.
17:30. Gaurkoan Tolosaldetik.
21:00.Ur eta lur.

21:30.Gaurkoan Tolosaldetik.
22:00.Publikoaren Eragina Kirolean
mahaingurua.
23:30. Gaurkoan Tolosaldetik.

ATARIA IRRATIA
Egun osoan zehar.Euskal musika.

FARMAZIAK

Gaur

TOLOSA.Egunekoa.Santamaria, I.
Nafarroa etorbidea, 2.  943 654610.
Gauekoa.Morant, R. Zabalarreta lo-
rategiak, 1. Telefonoa: 943 673849. 

EGURALDIA

IKER IBARLUZEA

Gaur.Giro nahasiagoa.
Hego haizea ibiliko da, tar-
teka bizi eta barnealdetik

hodeiak ekarriko ditu. Tarteka zapa-
rrada txikiren bat edo beste botako
du. Tenperatura apenas mugituko
da, 17-18 gradutan geratuz. 

Bihar.Goizean giro lasaia.
Hodeiak eta ostarteak,
hego haizea eta  18-19 gra-

duko tenperatura eta giro atsegina.
Arratsaldean haizeak mendebalde-
ko ukitua eta hodeitsu geratuko da. 

